
ᐅᓄᖅᓯᕙᓪᓕᐊᕗᑦ ᖃᓄᑐᐃᓐᓇᖅ ᑲᑎᑉᐸᓪᓕᐊᓂᖓ 
ᐱᓕᕆᕙᓪᓕᐊᔪᑦ ᓯᓚᕐᔪᐊᒃᑯᑦ, ᐃᓚᖏᑦ 
ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᓖᑦ ᓵᑉᐸᓪᓕᐊᖕᒪᑕ 
ᖃᕆᓴᐅᔭᒃᑯᑦ ᑮᓇᐅᔭᓕᐅᕈᑎᖃᖅᖢᑎᒃ ᐊᒻᒪᓗ 
ᐅᖃᓘᑎᕋᓛᑦ ᐃᑭᐊᕿᕕᖏᑦᑎᒍᑦ ᓂᐅᕐᕈᑎᒋᓪᓗᒋᑦ 
ᐱᖁᑎᑦ ᐊᒻᒪᓗ ᐱᔨᑦᑎᕋᐅᑎᑦ. ᐅᓇ ᓴᖑᓂᖓᑦ 
ᑕᒪᑐᓱᖓ ᖃᕆᓴᐅᔭᒃᑯᑦ ᐃᓂᖃᕐᑎᑦᑎᓂᖅ ᓄᑖᓂᒃ 
ᐱᕕᖃᕐᑎᑦᑎᓪᓗᑕ ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ 
ᓄᓇᓕᖕᓄᑦ ᑮᓇᐅᔭᓕᐅᓗᐊᓐᖏᑦᑐᑦ ᐊᒻᒪᓗ 
ᐊᖏᓗᐊᓐᖏᑦᑐᑦ ᓇᖕᒥᓂᖁᑎᒋᔭᐅᔪᓄᑦ ᐊᒻᒪᓗ 
ᓇᖕᒥᓂᖁᑎᖃᖅᑐᑦ ᓱᓕ ᐱᔪᒥᓴᐃᖏᓐᓇᓲᑦ 
ᐊᒻᒪᓗ ᐊᖏᒡᓕᒋᐊᖅᑎᓪᓗᒋᑦ ᐱᔅᓂᔅᒋᔭᑎᒃ, 
ᑎᑭᐅᑎᓯᒪᓗᒋᑦ ᓂᐅᕕᖃᑦᑕᖅᑐᑦ 
ᑕᒡᕙᖓᑦ ᐊᒻᒪᓗ ᐱᐊᓚᔪᒥᒃ. ᐅᓄᖅᓯᖕᒪᑕ 
ᐊᑐᕈᓐᓇᖅᑕᖏᑦ, ᑕᐃᒪᓐᓇᐅᒐᓗᐊᖅᑎᓪᓗᒍ, 
ᑕᒪᔾᔭᐅᖕᒥᖕᒪᑕ ᐊᑐᕆᐊᖃᖅᑐᑦ ᓄᑖᑦ 
ᓇᖕᒥᓂᖁᑎᒥᖕᓄᑦ ᐱᖃᖅᑎᑕᐅᔪᓐᓇᕐᓂᕐᒧᑦ 
ᐱᔪᓐᓇᐅᑎᑦ ᐱᔭᕐᓂᓐᖏᑑᔪᑦ. ᑕᐃᑲᓂᓗ 
ᐃᑲᔫᓯᐊᒃᓴᐃᑦ ᐱᓕᕆᓪᓗᓂ ᖃᕆᓴᐅᔭᒃᑯᑦ 
ᐱᐅᔪᖅ, ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓄᓇᓕᖕᓂ 
ᑮᓇᐅᔭᓕᐅᓗᐊᓐᖏᑦᑐᑦ ᐊᒻᒪᓗ ᐊᖏᓗᐊᓐᖏᑦᑐᑦ 
ᓇᖕᒥᓂᖁᑎᒋᔭᐅᔪᑦ ᐊᒻᒪᓗ ᓇᖕᒥᓂᖁᑎᖃᖅᑐᑦ 
ᖃᐅᔨᒋᐊᖃᖅᑐᑦ ᐱᒋᐊᓕᓵᖅᖢᑎᒃ ᖃᓄᖅ 
ᓴᕿᑦᑎᔪᓐᓇᕐᒪᖔᑕ ᓈᒻᒪᒃᑐᓂᒃ ᓇᖕᒥᓂᖅ 
ᐱᖁᑎᒥᖕᓂᒃ ᐱᖃᖅᑎᑕᐅᔪᓐᓇᕐᓂᕐᒧᑦ 
ᐱᔪᓐᓇᐅᑎᓄᑦ ᐋᕿᒃᓯᒪᔾᔪᑎᒃᓴᐃᑦ ᑕᒪᑐᒧᖓᓗ 
ᐱᓂᕐᓗᒃᑕᐅᑦᑕᐃᓕᒪᔾᔪᑎᑦ ᐱᒥᖕᓄᑦ ᐊᒻᒪᓗ 
ᓄᓇᒥᖕᓂ ᐱᔭᐅᔪᒪᔪᓂᒃ ᖃᕆᓴᐅᔭᒃᑯᑦ.

1. ᑎᑎᕋᖅᑕᐅᑎᓪᓗᒍ ᓇᖕᒥᓂᖁᑎᕕᑦ ᐊᑎᖓ, ᑕᖅᓴᖓ 
ᐊᒻᒪᓗ ᖃᕆᓴᐅᔭᒃᑯᑦ ᒪᑐᐃᖅᓯᔾᔪᑎᖓ ᓲᕐᓗ (ᐃᑭᐊᕿᕕᒃᐱᑦ 
ᑐᕌᕈᑖ) ᐱᖁᑎᒋᓂᐊᕋᕕᒋᑦ ᓇᕿᑕᐅᔾᔪᑎᖓ

ᑕᐃᒪᓗ ᓯᕗᓪᓕᖅᐹᒥᒃ ᓂᐅᕕᐊᒃᓴᖃᕐᓂᕐᓂᕐ ᖃᕆᓴᐅᔭᒃᑯᑦ ᐋᕿᒃᓱᐃᓗᑎᑦ 
ᖃᕆᓴᐅᔭᒃᑯᑦ ᓇᓂᔭᐅᖃᑦᑕᕐᓂᐊᕋᕕᑦ. ᐃᒡᕕᑦ ᐱᔅᓂᔅᓄᑦ ᐋᕿᒃᓯᔪᓐᓇᖅᑐᑎᑦ 
ᖃᕆᓴᐅᔭᒃᑯᑦ ᐱᑕᖃᕐᓗᑎᑦ ᓂᐅᕕᐊᕆᓗᒍ ᑖᓐᓇ ᖃᕆᓴᐅᔭᒃᑯᑦ ᐃᓂᒃᓴᐃᑦ 
ᐊᑎᕆᓂᐊᖅᑕᐃᑦ ᐊᒻᒪᓗ ᓴᕿᑦᑎᓗᑎᒃ ᖃᕆᓴᐅᔭᖃᕐᕕᒃᓴᕐᓂᒃ ᐃᓕᖕᓂᒃ 
ᑎᑎᕋᖅᓯᒪᔪᓂᒃ ᐅᒡᕙᓘᓐᓃᑦ ᐊᑐᕐᓗᒋᑦ ᓴᓇᕐᕈᑎᖏᑦ ᑐᓂᔭᐅᓯᒪᔪᑦ 
ᐊᔾᔨᒌᓐᖏᑦᑐᓂᑦ ᐃᑭᐊᕿᕕᒃᑯᑦ ᐃᓂᒃᓴᑎᑦ ᓲᕐᓗ ᐅᖃᓘᑎᕋᓛᕐᑎᒍᑦ 
ᖃᕆᓴᐅᔭᒃᑯᓪᓗ ᑐᓴᐅᒪᖃᑎᒌᒍᑎᑦ. ᐊᑏ ᑎᑎᕋᖅᑕᐅᓯᒪᑦᑎᐊᕐᓗᑎᑦ ᐊᑏᑦ 
ᑖᓐᓇ ᓇᕿᑕᐅᓯᒪᓂᐊᖅᑐᖅ ᑕᐃᒪᓗ ᐊᓯᖕᓂᒃ ᐊᑐᖅᑕᐅᓂᐊᓐᖏᒻᒪᑕ 
ᐅᒡᕙᓘᓐᓃᑦ ᐊᑎᖅ ᐊᑐᖅᑕᐃᑦ ᐊᔾᔨᓕᐅᖅᑕᐅᓂᐊᓐᖏᒻᒪᑦ. ᐊᓯᖏᑦ 
ᐱᔅᓂᔅᕕᑦ ᐊᑎᖏᑦ, ᓇᓗᓇᐃᒃᑯᑕᖅ ᑕᕿᑕᐅᓯᒪᔾᔪᑏᑦ ᐊᑐᖅᑕᐅᔪᓐᓇᕐᒥᔪᖅ 
ᓴᐳᒻᒥᔾᔪᑎᒋᓗᒍ ᑕᖅᓴᕐᓄᑦ, ᐱᖁᑎᕕᑦ ᐊᑎᖏᓐᓄᑦ ᐊᒻᒪᓗ ᐊᓯᖏᓐᓂᒃ 
ᑕᑯᒃᓴᐅᒐᔭᖅᑐᑦ ᐊᑎᖅᑎᑦ ᐊᑐᖅᑕᐅᓗᑎᒃ ᐃᑭᐊᕿᕕᒃᑯᑦ. ᑕᐃᒪᓗ 
ᐋᕿᒃᓯᒪᓕᕈᕕᑦ ᓇᓗᓇᓗᓇᐃᒃᑯᑕᖅ ᓇᕿᑦᑎᔾᔫᑎᑦ ᐱᖁᑎᖕᓄᑦ, ᐊᑐᕐᓂᐊᕋᖕᓂ. 
ᓴᕿᔮᕐᑎᓪᓗᒍ ᑖᓐᓇ ᓇᕿᑕᐅᓯᒪᔾᔪᑏᑦ ᐱᖁᑎᓂ ᐊᒻᒪᓗ ᓇᕿᑕᐅᓯᒪᔾᔪᑏᑦ 
ᐱᖁᑎᖕᓄᑦ ᖃᐅᔨᒪᔾᔪᑕᐅᓂᐊᖅᑐᑦ (®, ᐱᖁᑎ ᓇᓗᓇᐃᒃᑯᓯᖅᓯᒪᔪᖅ 
ᓇᕿᑕᐅᓯᒪᔪᖅ (TM) ᐅᒡᕙᓘᓐᓃᑦ ᐊᓯᖏᓐᓂᒃ ᓇᓕᖃᖏᓐᓂᒃ) ᑖᒃᑯᓄᖓ 
ᐱᖁᑎᖕᓄᑦ ᐊᒻᒪᓗ ᖃᖓᓕᒫᖅ ᖃᕆᓴᐅᔭᒃᑯᑦ ᐱᔅᓂᔅᕕᑦ ᐃᓂᖓᓂ. 

2. ᐊᑐᕐᓗᒍ ᑕᕐᕋᓕᐅᖅᑕᐅᔾᔪᑎᓄᑦ ᐱᔾᔪᓐᓇᐅᑎ 
ᐅᒡᕙᓘᓐᓃᑦ ᑲᒻᐸᓂ ᑕᖅᓴᖏᑦ ᓴᐳᒻᒥᓗᑎᒃ ᑕᖅᓴᒥᖕᓂᒃ 
ᐊᒻᒪᓗ ᐊᓯᖏᓐᓂᒃ ᓴᓇᓯᒪᔭᒥᖕᓂᒃ ᐃᓗᓕᖏᑦ 
ᐃᑭᐊᕿᕕᒃᑯᑦ ᓴᕿᔮᕐᑎᑦᑎᓗᑎᒃ ᐱᔅᓂᔅᕕᑦ ᐃᓂᖓᓂᒃ 
ᐃᑭᐊᕿᕕᒃᑯᑦ. 

ᓴᓇᓯᒪᓂᖓ ᖃᕆᓴᐅᔭᖃᕐᕕᒃᐱᑦ ᐅᒡᕙᓘᓐᓃᑦ ᖃᕆᓴᐅᔭᒃᑯᑦ ᐱᔅᓂᔅ 
ᑎᑎᕋᖅᓯᒪᔪᑦ ᐊᑎᖅᑎᑦ ᓴᕿᔮᑦᑎᐊᖅᑎᓪᓗᒋᑦ ᓴᐳᒻᒥᔭᐅᔪᓐᓇᖅᑐᑦ 
ᑕᕐᕋᓕᐅᖅᑕᐅᒍᓂ ᓇᓗᓇᐃᕐᓂᐊᖏᒻᒪᑕ ᐱᒋᓂᕐᓂᒃ ᐅᒡᕙᓘᓐᓃᑦ ᑲᒻᐸᓂ 
ᑕᖅᓴᖏᑦ ᓴᕿᔮᕐᑎᓪᓗᒋᑦ. ᑕᐃᑲᓂ ᑕᕐᕋᓕᐅᕈᓐᓇᐅᑎᑦ ᐱᔪᓐᓇᐅᑎᑦ ᓴᐳᒻᒥᔪᑦ 
ᐅᓄᖅᓯᕙᓪᓕᐊᔪᑦ ᓴᓇᔪᑦ ᓇᓗᓇᐃᑯᑕᖃᕆᐊᖃᕐᓂᖏᓐᓂᒃ, ᓴᕿᔮᑦᑎᐊᕐᓗᒍ 
ᑲᒻᐸᓂᐅᑉ ᑕᖅᓴᖏᑦ ᐱᖁᑎᒋᓂᕐᓂᒃ ᓇᓗᓇᐃᕐᓗᒍ. ᑕᐃᒫᒃᑕᐅᖅ, 
ᐃᓗᓕᖏᑦ ᐊᑐᐃᓐᓇᐅᔪᑦ ᑎᑎᖃᖏᑦ ᐃᑭᐊᕿᕕᒃᑯᑦ, ᑎᑎᕋᖅᓯᒪᔪᑦ, 
ᐊᔾᔨᖑᐊᑦ, ᑕᕐᕆᔭᐅᑎᑦ, ᑐᓴᕐᓈᒐᒃᓴᐃᑦ ᐊᒻᒪᓗ ᑎᑎᕋᐅᔭᖅᓯᒪᔪᑦ, 
ᐅᑯᐊᑦᑕᐅᖅ ᓴᐳᒻᒥᔭᐅᔪᓐᓇᖅᑐᑦ ᑕᕐᕆᓕᐅᖅᑕᐅᓂᐊᕈᑎᒃ ᐃᓕᖕᓂᑦ 
ᐱᔪᓐᓇᐅᑎᑖᕆᐊᖃᖅᑐᑦ. ᑐᓴᖅᑎᓪᓗᒋᑦ ᐊᑐᖅᑐᑦ ᑖᒃᑯᐊ ᐃᓗᓕᖏᑦ 
ᓇᒥᑐᐃᓐᓇᖅ ᐃᒡᕕᑦ ᖃᕆᓴᐅᔭᖃᕐᕕᖓᓂ ᐅᒡᕙᓘᓐᓃᑦ ᖃᕆᓴᐅᔭᒃᑯᑦ 

ᑐᓴᐅᒪᑎᑦᑎᔾᔪᑎᒋᔭᑎᑦ ᓴᐳᒻᒥᔭᐅᓂᐊᕐᒪᑕ ᑕᒪᐅᓐᓇ ᑕᕐᕋᓕᐅᕈᓐᓇᕐᓂᖅ 
ᐱᔪᓐᓇᐅᑎᖃᕐᑎᓪᓗᒋᑦ ᑖᒃᑯᐊᓗ ᐃᓚᒋᔭᐅᓗᑎᒃ ᓴᕿᔮᕐᓗᒋᑦ 
ᑕᕐᕋᓕᐅᕈᓐᓇᐅᑎᑦ (© ᐅᒡᕙᓘᓐᓃᑦ ᑎᑎᕋᖅᓯᒪᓗᓂ “ᑕᕐᕋᓕᐅᕈᓐᓇᐅᑎᓄᑦ 
ᐱᔪᓐᓇᐅᑎᓕᒃ” (Copyright), ᐅᒡᕙᓘᓐᓃᑦ  ᐊᓯᖏᓐᓂᒃ ᓇᓕᖃᖏᓐᓂᒃ) 
ᑕᒪᒃᑭᕐᓗᒋᑦ ᒪᒃᐱᒐᖁᑎᓕᒫᑎᑦ. ᐃᓕᓗᒍ ᑕᕐᕋᓕᐅᕈᓐᓇᐅᑎ ᐱᔪᓐᓇᐅᑎ 
ᑐᓴᕐᑎᑦᑎᔾᔪᑎᒋᔭᐃᑦ ᐊᑐᓂ ᐊᔾᔨᖑᐊᕐᓄᑦ ᐅᒡᕙᓘᓐᓃᑦ ᑕᕐᕋᓕᐅᕈᒪᔪᓄᑦ 
ᐃᒡᕕᑦ ᐊᔾᔨᖑᐊᖁᑎᖏᓐᓂᒃ ᐱᔭᕐᓂᓐᖏᓂᖅᓴᐅᔪᖅ ᐱᖁᑎᒋᓂᕐᓂᒃ 
ᑕᖅᓴᑎᑦ ᐲᕆᐊᒃᓴᖏᑦ ᐃᓕᓯᓯᒪᕕᒃᑎᓪᓗᑎᑦ. ᐃᓪᓕᕆᑦᑕᐃᓕᓗᒍ 
ᓴᕿᔮᑦᑎᐊᕆᐊᖃᕐᓂᖅᓴᐅᔪᓂᒃ ᐊᔾᔨᖑᐊᓂᒃ ᐃᑭᐊᕿᕕᒃᑯᑦ.  

3. ᓴᕿᑦᑎᑦᑕᐃᓕᓗᑎᑦ ᐱᐅᓯᑐᖃᕐᓄᒃ ᐊᑦᑕᕐᓇᖅᑐᓂᒃ, 
ᑲᖑᓇᖅᑐᓂᒃ, ᑕᕐᓂᖏᓐᓄᑦ ᐊᑕᔪᑦ ᐅᒡᕙᓘᓐᓃᑦ 
ᓂᐅᕐᕈᑕᐅᔪᓐᓇᖅᑐᑦ ᑎᑎᕋᖅᓯᒪᔪᑦ ᖃᕆᓴᐅᔭᒃᑯᑦ

ᐅᓇ ᐃᑭᐊᕿᕕᒃ ᐊᔪᕈᓐᓃᖅᑎᑦᑎᓯᒪᕗᖅ ᐱᔪᓐᓇᖅᖢᑎᒃ ᑎᑎᕋᖅᓯᒪᔪᓂᒃ 
ᓇᕿᑦᑕᑐᐃᓐᓇᕐᓗᑎᒃ ᐱᔭᕐᓂᖅᓯᔪᖅ. ᑕᐃᒪᓗ ᑕᐅᖅᓰᓂᖅ ᑲᖕᖑᓇᖅᑑᔪᓂᒃ 
ᒪᓕᒐᖅ ᓴᐳᒻᒥᔪᖅ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᑕᖃᕈᓂ, ᓲᕐᓗ 
ᓂᐅᕐᕈᓯᐅᕈᓯᑦ, ᐱᓕᕆᔾᔪᓯᑦ ᐊᒻᒪᓗ  ᖃᓄ ᐱᓕᕆᐊᖑᕙᖕᒪᖔᑕ 
ᖃᐅᔨᒪᔭᑎᑦ, ᑕᐃᒪᓗ ᐱᕕᒃᓗᑎᑦ ᐱᓕᕆᔭᕆᐊᖃᖅᑐᑎᑦ ᑐᓴᕐᑎᑦᑎᔾᔪᑎᒋᔭᑎᑦ 
ᑲᖕᖑᓇᖅᑑᓂᖏᓐᓂᒃ. ᓲᕐᓗ, ᓴᕿᔮᕐᑎᑦᑎᓐᖏᓪᓗᑎᑦ ᑕᒪᒃᑯᐊ ᐱᖁᑎᑦ 
ᐱᖁᑎᒋᔭᑎᑦ ᖃᓄᖅ ᓴᓇᔭᐅᓲᖑᖕᒪᖔᑕ, ᑕᑯᑎᑦᑎᓗᑎᒃ ᓴᓇᓯᒪᕙᒌᖅᑐᓂᒃ. 
ᑕᐃᒪᓗ ᐊᔪᕐᓇᓐᖏᑎᓪᓗᒍ, ᐋᕿᒃᓯᒪᑦᑎᐊᕐᓗᒋᑦ ᐱᓕᕆᕙᒌᖅᓯᒪᑦᑎᐊᕐᓗᒋᑦ 
ᐱᔅᓂᔅ ᖃᕆᓴᐅᔭᒃᑯᑦ ᓴᕿᔮᕐᑎᑦᑎᓂᐊᓕᕈᕕᑦ, ᓲᕐᓗ ᐃᖅᑲᓇᐃᔭᖅᑎᑎᑦ, 
ᖃᕆᓴᐅᔭᒃᑯᑦ ᓴᓇᔨᑦ ᐅᒡᕙᓘᓐᓃᑦ ᖃᕆᓴᐅᔭᒃᑯᑦ ᐃᓂᖃᕐᑎᑦᑎᔪᑦ, 
ᖃᐅᔨᒪᑎᑦᑎᐊᕐᓗᒋᑦ ᑲᖕᖑᓇᖅᑑᓂᖏᓐᓂᒃ ᓇᓪᓕᐊᒃ ᑐᓴᒐᒃᓴᖅ ᐊᑕᔪᖅ 
ᐃᒡᕕᑦ ᐱᔅᓂᔅᖓᓂᒃ ᐅᕚᓘᓐᓃᑦ ᓄᓇᓕᖕᓂᒃ. ᐃᓱᒪᒋᑦᑎᐊᕐᓗᒋᑦ 
ᐃᓚᓕᐅᑎᓯᒪᔪᒪᓗᒋᑦ ᑲᖕᖑᓇᖅᑐᑦ ᑐᓴᖅᑕᐅᔭᕆᐊᖃᓐᖏᑐᓂᒃ ᐊᖏᕈᑎᑦ 
ᐃᓗᐊᓂ ᐃᖅᑲᓇᐃᔭᖅᑎᑕᑎᑦ ᑳᓐᑐᕌᖏᓐᓂ ᐊᒻᒪᓗ ᐊᑎᓕᐅᕐᓗᒋᑦ 
ᑲᖑᓇᕆᐊᖃᖅᑐᓄᑦ ᐊᖏᕈᑎᑦ ᐱᔅᓂᔅ ᐱᓇᓱᐊᖃᑎᒋᔭᕐᓄᑦ.  

4. ᖃᐅᔨᒪᔭᐅᓕᕐᑎᑦᑎᓂᖅ ᐊᔾᔨᐅᓐᖏᑑᓂᖏᓐᓄᑦ ᐊᒻᒪᓗ 
ᑖᒃᑯᐊᓪᓚᕆᐅᓂᖏᓐᓄᑦ ᐱᖁᑎᑎᑦ ᐊᒻᒪᓗ ᐱᔨᑦᑎᕋᐅᑎᑎᑦ

ᐃᑲᔪᕐᓗᒋᑦ ᐃᓕᖕᓂᑦ ᓂᐅᕕᖃᑦᑕᖅᑐᑦ ᐱᔨᑦᑎᕋᖃᑦᑕᖅᑕᑎᓪᓗ ᐊᒻᒪᓗ 
ᐅᖃᓘᑎᕋᓛᒃᑯᑦ ᑐᓴᐅᒪᑎᑦᑎᓗᕕᖕᓂᑦ ᑕᐃᒪᓐᓇᐅᔪᑦ ᐃᒡᕕᑦ ᖃᐅᔨᒪᔭᕐᓂᒃ 
ᑐᑭᖏᓐᓂᒃ ᐊᒻᒪᓗ ᐊᑑᑎᖃᕐᓂᖏᓐᓂᒃ ᐃᒡᕕᑦ ᐱᖁᑎᑎᑦ ᐊᒻᒪᓗ 
ᐱᔨᑦᑎᕋᐅᑎᑎᑦ ᑕᒪᐅᓐᓇ ᐊᑑᑎᖃᖅᑐᓂᒃ ᖃᕆᓴᐅᔭᒃᑯᑦ ᓴᕿᓯᒪᔪᑦ 
ᐅᓂᒃᑳᕈᑎᑦ ᐋᕿᒃᓱᖅᓯᒪᔪᑎᒍᑦ. ᖃᕆᓴᐅᔭᒃᑯᑦ ᑎᑎᕋᖅᓯᒪᓗᒋᑦ 

ᐃᑲᔫᑎᒋᔪᓐᓇᖅᑐᑦ ᓴᕿᑦᑎᕕᒋᓗᒋᑦ ᓂᓪᓕᕐᕕᒋᔪᓐᓇᖅᑕᖏᓐᓂᒃ 
ᐃᓕᖕᓄᑦ ᐅᖃᓕᒫᖅᑐᓂᑦ ᐊᒻᒪᓗ ᐱᔭᕆᐊᑭᒡᓕᑎᓪᓗᒋᑦ ᑐᓴᖅᑕᐅᑎᓪᓗᒋᑦ 
ᓇᓗᓇᐃᒃᑯᑦᑎᖅᓯᒪᓂᖏᓐᓄᑦ ᖃᓄᖅ ᐊᔾᔨᐅᓐᖏᑑᓂᖏᓐᓂᒃ ᐱᖁᑎᑎᑦ 
ᐊᒻᒪᓗ ᐱᔨᑦᑎᕋᐅᑎᑎᑦ ᐊᒻᒪᓗ ᐱᑐᒍᑎᖏᑦ ᐃᒡᕕᑦ ᖃᐅᔨᒪᔭᑐᖃᓄᑦ 
ᐊᒻᒪᓗ ᓄᓇᓕᖕᓄᑦ. ᐅᑯᐊ ᐋᕿᒃᓯᒪᔾᔪᑎᒃᓴᐃᑦ ᐊᑐᖅᑕᐅᔪᓐᓇᕐᒥᔪᑦ 
ᐊᑐᖅᑕᐅᔾᔪᑎᖏᑦᑎᒍᑦ ᓇᓪᓕᐊᒃ ᓇᖕᒥᓂᖅ ᐱᖃᖅᑎᑕᐅᔪᓐᓇᕐᓂᕐᒧᑦ 
ᐱᔪᓐᓇᐅᑏᑦ ᓴᓇᕐᕈᑎᖏ, ᓲᕐᓗ ᓇᓗᓇᐃᒃᑯᑕᖅ ᓇᕿᑕᐅᔾᔪᑎᖕᓄᑦ, ᐅᑯᐊᓗ 
ᐃᑲᔫᑎᔪᓐᓇᖅᑐᑦ ᑭᓇᒧᑦ ᐱᖁᑎᒋᔭᐅᓂᖏᓐᓂᒃ ᐃᓕᓴᕆᔭᐅᓗᑎᒃ ᐊᒻᒪᓗ 
ᐃᓄᓕᒫᑦ ᖃᐅᔨᒪᓂᐊᕐᒪᑕ ᑖᒃᑯᐊ ᑕᐃᒪᓐᓇᐃᑦᑐᓪᓚᕆᐅᓂᖏᓐᓂᒃ 
ᐅᒡᕙᓘᓐᓃᑦ ᐊᓯᖏᓐᓂᒃ ᐱᐅᔫᓂᖏᓐᓂᒃ ᑖᒃᑯᐊ ᐱᖁᑎᑦ ᐊᒻᒪᓗ 
ᐱᔨᑦᑎᕋᐅᑎᑦ ᓂᐅᕐᕈᑕᐅᓇᓱᒃᑐᑦ ᐊᑖᒍᑦ ᑖᔅᓱᒥᖓ ᑕᖅᓴᒥᒃ ᐊᑐᖅᖢᑎᒃ. 
ᑕᒪᓐᓇ ᑐᑭᖃᖅᐳᖅ, ᑎᑎᖃᖃᖅᖢᒋᑦ ᓇᓗᓇᐃᒃᑯᑦᑎᖅᓯᒪᓪᓗᒋ 
ᐱᒋᒐᕕᒋᑦ ᐊᑑᑎᖃᕈᓐᓇᕐᒥᔪᑦ ᐅᒡᕙᓘᓐᓃᑦ ᐃᓕᓐᓂᐊᕐᑎᑦᑎᔾᔪᑕᐅᓗᑎᒃ 
ᑖᒃᑯᐊ ᓇᖕᒥᓂᖁᑎᒥᖕᓂᒃ ᐱᖃᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᐅᑎᖃᖅᑐᖅ 
ᓴᕿᔮᕐᑎᑦᑎᕕᖃᖅᐳᑦ ᑐᑭᓯᔭᐅᒐᔭᓚᐅᓐᖏᑦᑑᒐᓗᐊᓂᒃ.     

5. ᖃᐅᔨᓴᑦᑎᐊᕐᐸᒡᓗᑎᑦ 
ᐱᓂᕐᓗᒃᑕᐅᓯᒪᓐᖏᒃᑲᓗᐊᕐᒪᖔᖅᐱᑦ ᐊᒻᒪᓗ 
ᐱᓕᕆᑲᐅᑎᒋᕙᒡᓗᒋᑦ ᓴᐳᒻᒥᓗᒋᑦ ᖃᕆᓴᐅᔭᒃᑯᑦ 
ᑎᑎᖃᖁᑎᑎᑦ  

ᐃᒡᕕᑦ ᐱᔭᒃᓴᕆᐃᑦ ᒥᐊᓂᒋᓗᒋᑦ ᖃᕆᓴᐅᔭᖃᕐᕕᖕᓂ ᐃᓕᓯᒪᔭᑎᑦ 
ᐊᑐᕆᐊᖃᓐᖏᑦᑐᓂᑦ ᐊᑐᖅᑕᐅᓂᐊᓐᖏᒻᒪᑕ ᐃᒡᕕᑦ ᐃᑭᐊᕿᕕᖓᒍᑦ ᐊᒻᒪᓗ 
ᐱᔪᓐᓇᐅᑎᖃᕈᑎ ᓇᖕᒥᓂᖁᑎᖕᓂᒃ ᐱᖁᑎᖕᓂᒃ. ᐱᖃᕈᕕᑦ ᐱᔪᓐᓇᐅᑎᖃᕈᑎᑦ 
ᓇᖕᒥᓂᖁᑎᖕᓂᒃ, ᖃᐅᔨᒪᔭᐅᑎᓪᓗᒋᑦ, ᐅᓇ ᐆᒃᑑᑎᒋᓗᒍ, ᐊᑐᖅᓯᓗᑎᑦ 
ᐃᒡᕕᑦ ᑕᖅᓴᖏᓐᓂᒃ ᐊᑎᕐᓂᒃ ᐊᒻᒪᓗ ᑕᕐᕋᓕᐅᕈᓐᓇᐅᑎᑦ ᐱᔪᓐᓇᐅᑎᖓᓂᒃ 
ᓇᓗᓇᐃᒃᑯᑕᒥᒃ ᑐᓴᕐᑎᑦᑎᓯᒪᔪᑦ ᑕᒻᒪᖅᓯᒪᓐᖏᑦᑐᓂᒃ, ᐊᔾᔨᐅᓐᖏᑑᔪᑦ, 
ᐊᒻᒪᓗ ᖃᐅᔨᒪᔭᐅᑎᑦᑎᐊᕐᓗᒍ ᖃᓄᓕᒫᖅ. ᐱᑦᑎᐊᓕᓗᑎᑦ ᒥᐊᓂᕆᓗᒋᑦ 
ᑕᒪᒃᑯᐊ ᐱᔪᓐᓇᐃᑎᖃᕈᑎᑦ ᓇᖕᒥᓂᖁᑎᑎᑦ ᐱᖁᑎᑦ, ᑖᒃᑯᐊᓗ ᐃᒡᕕᑦ 
ᐊᑎᖅᑎᑦ ᓇᓗᓇᐃᒃᑯᑕᖅᑎᑦ, ᑕᕐᕋᓕᐅᕈᓐᓇᐅᑎᑦ ᐅᒡᕙᓘᓐᓃᑦ ᑲᒻᐸᓂᑎᒍᑦ 
ᓴᓇᔭᐅᓯᒪᔪᑦ ᓴᐳᒻᒥᔪᑦ ᐱᖁᑎᖕᓂᒃ ᐅᑯᐊ ᓴᕿᑎᑕᐅᓯᒪᔪᑦ ᑕᒪᐅᓐᓇ ᐃᒡᕕᑦ 
ᖃᕆᓴᐅᔭᖃᕐᕕᖓᒍᑦ ᐅᒡᕙᓘᓐᓃᑦ ᐅᖃᓘᑎᕋᓛᒃᑯᑦ ᑐᓴᐅᓕᕆᔾᔪᑎᑦᑎᒍᑦ, 
ᐱᓕᕆᑦᑎᐊᖅᐸᒡᓗᒋᑦ ᑕᐃᒪᓐᓇᐅᔭᕆᐊᖃᓕᕌᖓᕕᑦ. ᐃᖃᐅᒪᓗᑎᑦ ᑖᒃᑯᐊ 
ᒪᓕᒃᑕᐅᒋᐊᓕᑦ ᐃᒡᕕᑦ ᐱᔪᓐᓇᐅᑎᖃᕈᑎᑦ ᓇᖕᒥᓂᖁᑎᖕᓄᑦ ᐊᑭᑐᔫᖕᒪᑕ. 
ᐃᓚᖏᓐᓂ ᖃᓄᐃᓕᐅᖅᑕᕕᓂᕐᓂᑦ, ᐊᑑᑎᖃᓛᖅ ᐱᓕᕆᐊᕆᓪᓗᒋᑦ 
ᒪᓕᒋᐊᖃᖅᑐᓂᒃ ᐱᖁᑎᓂᒃ ᓱᕋᐃᔪᑦ ᐲᕐᓗᒋᑦ ᖃᕆᓴᐅᔭᖃᕐᕕᖕᓂᑦ 
ᐃᕐᖐᓐᓇᖅ. ᐃᓚᖏᑦ ᖃᕆᓴᐅᔭᖃᕐᕕᑦ ᐱᔪᓐᓇᐅᑎᖃᕈᑎᑦ ᓇᖕᒥᓂᖁᑎᖕᓄᑦ 
ᒪᓕᒃᑕᐅᔭᕆᐊᖃᖅᑎᑦᑎᔪᑦ ᐊᐅᓚᑦᓯᕕᖃᖅᑐᑦ, ᑕᐃᑲᓂ ᓂᓪᓕᐅᑎᒋᔪᓐᓇᖅᑕᑎᑦ 
ᐱᕋᔭᒃᑐᑦ ᐊᒻᒪᓗ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐲᖅᑎᑕᐅᓗᑎᒃ 
ᑕᐃᒪᓐᓇᐅᖁᔭᐅᑐᐊᖅᐸᑕ.   

6. ᐊᑐᕐᓗᒋᑦ ᐊᑐᐃᓐᓇᐅᔪᑦ ᐃᑲᔫᑎᑦ ᓄᓇᖅᑲᖅᑳᖅᓯᒪᔪᓄᑦ 
ᐊᒻᒪᓗ ᓄᓇᓕᖕᓂ ᑮᓇᐅᔭᓕᐅᓗᐊᓐᖏᑦᑐᑦ ᐊᒻᒪᓗ 
ᐊᖏᓗᐊᓐᖏᑦᑐᑦ ᓇᖕᒥᓂᖁᑎᒋᔭᐅᔪᑦ ᐊᒻᒪᓗ 
ᑮᓇᐅᔭᓕᐅᕈᑎᖃᖅᑐᑦ.

ᑎᑎᕋᖅᑕᐅᑎᓪᓗᒋᑦ ᐊᒻᒪᓗ ᒪᓕᒃᑕᐅᑎᓪᓗᒋᑦ ᐱᔪᓐᓇᐅᑎᖃᕈᑎᑦ  
ᓇᖕᒥᓂᖁᑎᖕᓄᑦ ᐊᑭᑐᔫᖕᒪᑕ. ᑕᐃᑲᓂ ᓯᓚᕐᔪᐊᒥ  
ᓇᖕᒥᓂᖁᑎᒥᖕᓂᒃ ᐱᖃᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᐅᑏᑦ  
ᐊᐅᓚᑦᓯᔨᖓᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᕕᒋᔭᖏᑦ  
ᑐᓂᓯᓯᒪᔪᓐᓇᓐᖏᑦᑐᑦ ᒪᓕᒐᕐᓄᑦ ᐅᖃᐅᔾᔨᓯᒪᓗᑎᒃ ᐊᒻᒪᓗ  
ᐃᑲᔪᕐᓗᑎᒃ ᑕᒪᒃᑯᓂᖓ, ᑕᐃᒪᓗ ᑐᓐᓂᖁᑕᐅᒐᔭᖅᑐᑦ  
ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᓄᓇᓕᖕᓂ ᑮᓇᐅᔭᓕᐅᓗᐊᓐᖏᑦᑐᑦ  
ᐊᒻᒪᓗ ᐊᖏᓗᐊᓐᖏᑦᑐᑦ ᓇᖕᒥᓂᖁᑎᒋᔭᐅᔪᑦ ᐊᒻᒪᓗ  
ᑮᓇᐅᔭᓕᐅᕐᕕᖃᖅᑐᓄᑦ ᑖᒃᑯᐊ ᒪᓕᒐᓕᕆᓗᑎᑦ  
ᐊᑭᓕᖅᑕᐅᓐᖏᓪᓗᑎᒃ ᐅᒡᕙᓘᓐᓃᑦ ᐊᑭᒡᓕᒋᐊᖅᑎᑦᑎᕕᖃᕐᓗᑎᒃ  
ᒪᓕᒐᓕᕆᓂᖓ ᑖᒃᑯᐊ ᐊᑐᐃᓐᓇᐅᔪᓐᓇᖅᑐᑦ. ᐃᓄᐃᑦ  
ᖃᐅᔨᒪᔭᑐᖃᖏᓐᓂᒃ ᑲᒪᕕᖓ ᐅᖃᕐᕕᐅᔪᓐᓇᖅᑐᖅ ᐅᕘᓇ  
grtkf@wipo.int.

mailto:grtkf@wipo.int

ᑐᑭᓯᒋᐊᑲᓐᓂᕈᓐᓇᖅᑐᑎᑦ ᑕᒪᑐᒥᖓ ᖃᓄᖅ ᓇᖕᒥᓂᖅ 
ᐱᖃᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᐅᑏᑦ ᐱᓕᕆᔾᔪᓯᑎᖓᑦ 
ᓴᐳᒻᒥᔪᖅ ᓄᓇᖅᑲᖅᑳᖅᓯᒪᔪᑦ ᑮᓇᐅᔭᓕᐅᓗᐊᓐᖏᑦᑐᑦ 
ᐊᒻᒪᓗ ᐊᖏᓗᐊᓐᖏᑦᑐᑦ ᓇᖕᒥᓂᖁᑎᒋᔭᐅᔪᑦ ᐊᒻᒪᓗ 
ᓇᖕᒥᓂᖁᑎᖃᖅᑐᑦ, ᖃᐅᔨᒋᐊᕐᓗᒋᑦ ᐅᖃᓕᒫᒐᐃᑦ ᐊᑖᓂ 
ᑎᑎᕋᖅᓯᒪᕗᑦ:

ᓴᐳᒻᒥᓗᒋᑦ ᐊᒻᒪᓗ ᖃᐅᔨᒪᔭᐅᓕᑦᑎᐊᖅᑎᓪᓗᒋᑦ ᐱᐅᓯᑐᖃᖅᑎᑦ: 
ᐃᓕᓐᓂᐊᕈᑎ ᓇᖕᒥᓂᖅ ᐱᖃᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᐅᑏᑦ 
ᓄᓇᖅᑲᖅᑳᖅᓯᒪᔪᓄᑦ ᐊᒻᒪᓗ ᓄᓇᓕᖕᓄᑦ

ᓇᖕᒥᓂ  ᐱᖃᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᐅᑏᑦ ᐊᒻᒪᓗ ᑎᑕᐅᓯᑐᖃᑦ, 
ᓴᓇᖕᖑᐊᖅᓯᒪᔪᑦ ᐊᒻᒪᓗ ᐱᐅᓯᑐᖃᕐᓄᑦ ᖁᕕᐊᓲᑎᖃᖅᑐᑦ: 
ᐊᑑᑎᒃᓴᖓᓐᓄᑦ ᐃᓕᓐᓂᐊᕈᑎ 

ᖃᓄᐃᓐᓂᕆᓯᒪᔭᖓ ᑲᑎᒪᐅᑎᑦ ᑎᑎᖃᖏᑦ 5: ᓇᖕᒥᓂᖅ 
ᐱᖃᖅᑎᑕᐅᔪᓐᓇᕐᓂᕐᒧᑦ ᐱᔪᓐᓇᐅᑏᑦ ᐊᒻᒪᓗ ᐃᓄᐃᑦ ᒥᖅᓱᒐᖏᑦ 

ᖃᐅᔨᒪᔭᐅᑦᑎᐊᓕᕈᑎᒃᓴᐃᑦ ᐃᓕᖕᓂᒃ: ᐅᓇ ᐱᒋᐊᕈᑎ ᐱᖁᑎᖕᓄᑦ 
ᓇᕿᑕᐅᔾᔪᑎᖓ ᐱᖁᑎᒋᓂᕐᓂᒃ ᑮᓇᐅᔭᓕᐅᓗᐊᓐᖏᑦᑐᓄᑦᐊᒻᒪᓗ 
ᐊᖏᓗᐊᓐᖏᑦᑐᓄᑦ ᑮᓇᐅᔭᓕᐅᕐᕕᐅᔪᓄᑦ ᓇᖕᒥᓂᖁᑎᒋᔭᐅᔪᓄᑦ 

ᐱᔪᒥᓇᑦᑎᐊᖅᐳᑦ ᑕᑯᓪᓗᒋᑦ: ᐱᒋᐊᕈᑎᒃᓴᐃᑦ ᑲᒻᐸᓂ ᑕᖅᓴᒃᓴᖏᓐᓂᒃ 
ᑮᓇᐅᔭᓕᐅᓗᐊᓐᖏᑦᑐᓄᑦ ᐊᒻᒪᓗ ᐊᖏᓗᐊᓐᖏᑦᑐᓄᑦ 
ᑮᓇᐅᔭᓕᐅᕐᕕᐅᔪᓄᑦ ᓇᖕᒥᓂᖁᑎᒋᔭᐅᔪᓄᑦ

ᓴᓇᑦᑎᐊᖅᓯᒪᔪᓂᒃ ᐱᓯᒪᔪᑦ: ᐱᒋᐊᕐᓂᖓ ᑕᕐᕋᓕᐅᕈᓐᓇᐅᑎᓂᒃ 
ᐱᔪᓐᓇᐅᑎᖃᕐᓂᖅ ᐊᒻᒪᓗ ᒪᒃᑯᓄᖓ ᐱᔪᓐᓇᐅᑎᑦ ᑮᓇᐅᔭᓕᐅᓗᐊᓐᖏᑦᑐᓄᑦ 
ᐊᒻᒪᓗ ᐊᖏᓗᐊᓐᖏᑦᑐᓄᑦ ᑮᓇᐅᔭᓕᐅᕐᕕᐅᔪᑦ ᓇᖕᒥᓂᖁᑎᒋᔭᐅᔪᓄᑦ

ᐋᕿᒋᑦᑎᐊᕐᓗᒍ ᓯᕗᓂᒃᓴᕗᑦ: ᐱᒋᐊᕈᑎ ᐱᔪᓐᓇᐅᑏᑦ 
ᐊᔾᔨᓕᐅᖅᑕᐅᓂᐊᓐᖏᒻᒪᑦ ᐱᖁᑎᑖᕆᔭᐅᓂᐊᓐᖏᒻᒪᑦ ᑖᒃᑯᓄᖓ 
ᑮᓇᐅᔭᓕᐅᓗᐊᓐᖏᑦᑐᑦ ᐊᖏᓗᐊᓂᓐᖏᑦᑐᑦ ᑮᓇᐅᔭᓕᐅᕐᕕᐅᔪᖅ 
ᓇᖕᒥᓂᖁᑎᒋᔭᐅᔪᓄᑦ   

